
UDIN + PALI DI AVOST TE CAPITÂL FURLANE
o libar Pali de Fontane 

2026

MANIFEST
(version in lenghe furlane)

Municipi e Cuesture visâts, sot capemagne dal Renc citadin e compagn de ARLeF - Agjenzie Regjonâl pe Lenghe Furlane, in cunvigne cun Moviment Civic  
Culturâl Alpin-Adriatic “Fogolâr Civic”, Circul Universitari Furlan “Academie dal Friûl”, Club pe Unesco di Udin, Coordenament Citadin dal Borc de  
Stazion di Udin, Grup Storic di Borc di Praclûs, Grup Storic di Borc di Siet Stelis, Associazion “Amîs di Marcjât Vieri” e Galarie Italian Secret, a Madone 
di Avost 2026, tal Marcjât Gnûf udinês, la clape “Fogolâr Civic di Udin” e rionzarà, cun pedins cjavalis lunc l’anel de Fontane dal Ricamadôr, la corse  
storiche dal Pali “in tont” a cjaval di Zardin Grant, in Avost, dal Sietcent, svilup de gare locâl za di secui famose in Friûl, in Italie e in Europe, indorant  
la vile, metropul furlane, marcade cul grant simbul dal cjaval dai Patriarcjis di Aquilee e capitâl parfin di native raze cavaline fione di gloriis epichis  
venetichis e langobardis intune tiere ben cognossude pe valentie dai siei cavalîrs. Si che, a sîs di sere, in Galarie Italian Secret di Place S. Jacum, e  
sarà surtizion par compagnâ pedinis di zûc cun candidâts sfidants e prevision dal ordin di mosse e tornade. 

Achì il regolament.

1 – Cui che al vûl, però massim in vincj, al podarà cori il Pali a gratis, sot democratic zurì di popul astant espotic, rionzint costum antigon langobart e 
furlan. Iscrizions a gratis fin la dì di S. Laurinç 2026 (10 di Avost) traviers email: fogolarcivicdiudin@libero.it o WhatsApp: 3408033167.

2 - I sfidants si ju compagnarà in sortis cun pedinis cjavalis par onôr di  vincj cjasadis storichis, gjavadis a câs di antighis matriculis e riferidis a trê 
cuarps de nobiltât locâl: udinês citadin, furlan cjastelan e venezian patrizi, che ca e je la liste. 

NUMAR PLUME CJASADE CUARP

1 turchine+rosse Antunine udinês citadin

2 blancje+rosse Arcoloniane furlan cjastelan

3 nere+purpure Codroipe udinês citadin

4 blancje+purpure Cosse furlan cjastelan

5 blancje+zale Etoree udinês citadin

6 blancje+turchine Gorghe udinês citadin

7 blancje+verde Maniaghe furlan cjastelan

8 turchine+zale Manine venezian patrizi

9 nere+turchine Mierle udinês citadin

10 turchine+verde Moisesse udinês citadin

11 nere+verde Montegnache furlan cjastelan

12 rosse+zale Otelie udinês citadin

13 nere+zale Pavone udinês citadin

14 nere+rosse Polcenighe furlan cjastelan

15 purpure+verde Rote udinês citadin

16 blancje+nere Savorgnane venezian patrizi

17 zale-verde Sbroievacje furlan cjastelan

18 purpure+zale Turiane furlan cjastelan

19 rosse+verde Valentine udinês citadin

20 purpure+turchine Varme furlan cjastelan

3 – A ogni sfidant i saran proferidis pedine e gale cun convenzion di colôrs de divise de cjasade assegnade. 

4 - Lis pedinis a movaran in turni dilunc l’anel de fontane di place, daûr sentence di dadul dople, su zîr di piste a tapis tacât e finît sot de bocje di leon 
tramontane, simbul di S. Marc, pari de culture di bande Adrie Alpine o Mittel-Europe, naturâl suaze storiche de citât fate “Aquilee Gnove”.

5 – In câs di incrôs di pedinis tune tape, chê rivade ultime e sfidarà al dadul la sô aversarie co e fos di cuarp nobiliâr diferent, restant chê batude indaûr 
di une pueste. 

6 - Il prin sfidant che al rivarà insom al proferirà la sô gale al standart dal Pali Storic e al varà di regâl tradi zionâl drap ros che al varà parsore 
l’embleme de acuile di Aquilee regjine, lidrîs ideâl de citât di Udin. Chel rivât secont al ricevarà in simbul l’usuâl civuite o ben çus. Al ultin i tocjarà in 
simbul proverbiâl purcite.

7 - Ducj i garezants a varan di lâ in mostre tal ordin di mete sot l’anel dal Pali in Cjanton Sabadin, intal Marcjât Vieri, travuart primarûl des corsis loc âls 
e biele memorie des garis avostanis. 

